
EPAILEEN SEGURTASUNA. EAEko epaileek «lehentasuna» dutela adierazi du Mariano Raxoi Barne ministroak 

Nafarroako epaileek ere «antzeko 
segurtasun neurriak» eskatu dituzte 
Espainiako Justizia eta Barne ministroekin biltzeko galdegin diote Nafarroako Auzitegiari 

Erredakzioa I IRUNEA-GASTEIZ 

Nafarroako epaileek eta fiska­
lek segurtasun neurri «zorro­
tzak» nahi dituzte , EAEko ei 
agindu dizkietenen parekoak. 
Hala jakinarazi zuten atzo, eta 
babes neurri horiek ahalbide­
tzeko «behar dena» egiteko es­
katu diote Nafarroako Justizia 
Auzitegiari. 

Epaileek eta fiskalek, izan 
ere, uste dute ez dela nahikoa 
segurtasun neurri «orokorre­
kin», eta bana-banako neurriak 
nahi dituztela jakinarazi dute. 
«Kontrabigilantzia edo neurri 
orokorrak ez dira nahikoak». 
Hala adierazi zuen atzo Nafa­
rroako Justizia Auzitegiko Go­
bemu Salak, ezohiko bileran. 

Rafael Ruiz de la Cuesta Es­
painiako Auzitegi Goreneko le­
hendakariari eskatu diote txos­
tena egiteko, eta exijitu dituzten 
segurtasun neurriak zehazteko. 
Neurriak hartzea Madrilgo go­
bernuari dagokio, eta hala izan 
dadin Justizia eta Barne minis­
troekin elkarrizketatzeko eska­
tu diote Ruiz de la Cuestari 
epaileek. Angel Acebes eta Ma­
riano Raxoi Espainiako Justizia 
eta Barne ministroekin batera, 
Jose Carlos Iribas Gobernuak 
Nafarroan duen ordezkariare­
kin ere hitz egiteko exijitu diote. 

Justizia Auzitegiaren aurreko 
aparkalekuarekin ere kezkatuta 
azaldu dira Nafarroako epaile 
eta fiskalak. Udal aparkalekua 
da, edonork utz dezake autoa 
bertan, eta epaileek nahi dute 
«gutxienezko segurtasun dis­
tantzia» jartzea. 

Guztioi eskolta ematea 
«ezinezkoa» dela dio Raxoik 
Eusko Jaurlaritzak eta Madrilgo 
gobernuak hitzartu dute EAEko 
epaileek eta fiskalek eskolta 
bana izatea euren segurtasuna 
bermatzeko. Halaber, hitzartu­
takoa lehenbailehen betetzea 
nahi dute, eta, asko jota, bi aste­
tan guztiek babestuta egotea hi­
tzartu dute. 

Zeregin horretarako Jaurlari­
tzak eta Madrilgo gobernuak 
erdibana jarriko dituzte poli­
ziak. Javier Balza Herrizaingo 
sailburuak eta Mariano Raxoi 
Barne ministroak ez dute jaki­
narazi nahi izan zenbat polizi 
erabiliko duten, eta zenbat diru 
gehiago inbertitu beharko den 
segurtasunean. Bakarrik esan 
dute garrantzitsuena epaileen 
eta fiskalen segurtasuna berma-

LEGEZ BESTEKO PROPOSAMENA 

Emilio Olabarria jeltzalea eta Rodolfo Ares sozialista, atzo, Eusko Legebiltzarreko osoko bilkuran. 

Eusko Legebiltzarrak 
elkartasuna azalduko die 
Eusko Legebiltzarrak elkartasuna azalduko die 
Araba, Gipuzkoa eta Bizkaian diharduten epai­
le eta fiskalei, azaroaren 23an egingo den oso­
ko bilkuran. EAJk, EAk, EB-IUk, PSE-EEk eta 
PPk legez besteko proposamen bat aurkeztu 
zuten atzo, Legebiltzarreko erroldan premiaz 
eztabaidatzeko. Epaileen lana «demokrazia 
sendotzeko ezinbestekoa» dela diote, eta ho­
rregatik elkartasuna adieraziko diete. Halaber 
jakinaraziko dute erakundeek Justiziaren zere­
gina «bermatu eta bultzatu» behar dutela. 

Talde parlamentarioek Adierazpen Institu­
zionala egin nahi zuten, baina Batasunak parte 
hartuko ez zuelako legez besteko proposame­
na bihurtu zuten. Hala ere, ez ziren ezker aber­
tzalearekin harremanetan jarri Adierazpen Ins­
tituzionala ahalbidetzeko. 

Legebiltzarrak erakutsiko dien elkartasun 
bera Jaurlaritzak ere emango die. Josu Jon 

Imaz eledunak hala adierazi zuen atzo. «Jaurla­
ritzak berotasuna, gertutasuna eta babesa 
emango die epaileei. Izan ere, epaileei buruz ari 
gara, gure epaileei buruz», esan zuen. Halaber, 
jakinarazi zuen Lehendakaritzako ateak «ireki­
ta» daudela Espainiako Botere Judizialeko ki­
deekin hitz egiteko. 

Juan Jose Ibarretxek berak ere adierazi du 
«poz-pozik» hartuko duela Lehendakaritzan 
Francisco Jose Hernando Botere Judizialeko 
lehendakaria. Bilera Hernandok eskatu zion, 
epaileei buruzko segurtasunaz aritzeko. 

Botere Judizialeko lehendakariak Jaurlari­
tzari «exijitu» egin zion epaileei eta fiskalei se­
gurtasun neurriak ematea. Gainera, bere kar­
gu-hartze ekitaldiko protokoloa hautsi zuen es­
kaera egiteko. Hitzok ez zaizkio gustatu Inaki 
Anasagasti EAjko diputatuari. Jeltzaleak gal­
detu dio ea zergatik ez duen hitzaldi bera era­
biltzen Madrilgo gobernuari itauntzeko. Izan 
ere, Anasagastik gogora ekarri du ETAk epaile 
bat hil duela EAEn, baina Espainian lehenago 
beste sei hil zituela. «Zertaz ari gara? Hernan­
dok hitzak neurtu beharko lituzke», esan zuen. 

tzea dela, beste edozer gainetik, 
«Zuzenbide Estatuaren oina­
rrietako bat delako». 

tuei EAEkoei ezarriko zaizkien 
segurtasun neurriak ematea. 

tzaina jarri», esan zuen Espai­
niako Barne ministroak. 

Raxoik, ordea, marra bat egin 
du EAEko epaileen eta kanpo­
koen artean. Lehenen segurta­
suna bermatzeak «lehentasu­
na» duela adierazi du. Gainera, 
aitortu du ez dela posible Espai­
nia osoko epaile eta magistra-

«Barne Ministerioko ardura­
dunek ahal dutena egiten dute, 
beste funtzio batzuk ere bete 
behar baitituzte. Beste zenbait 
tokitan ere atentatuak egoteko 
arriskua dago, dela epaileen 
aurka edo zinegotzien aurka, 
baina ezin diegu guztiei bizkar-

Epaileak, gustura hartutako 
neurriekin 
Fiskalen eta epaileen ordezka­
riek hitzartutako neurrien ego­
kitasuna azpimarratu zuten 
atzo. APMko eledun Vicente 
Magrok (Espainian kide gehien 

MIGUEL CARMONA 
(Demokraziarako Epaileak) 

«Pozgarria da 
Jaurlaritza eta 
Gobernua hain azkar 
ados jartzea» 

JOSE ANTONIO MARTIN 
(Fiskalen Elkarteko eleduna) 

«Ona da EAEko epaile 
eta fiskalen 
segurtasuna 
seriotasunez hartzea» 

VICENTE MAGRO 
(APM-ko bozeramailea) 

«Zuzenak dira 
hartutako neurriak. 
Gainera, epaileek alde 
egitea eragotziko dute» 

JOSU JON IMAZ 
(Jaurlaritzako bozeramailea) 

«Gertutasuna, 
berotasuna eta babesa 
emango diegu, gure 
epaileak direlako» 

JAVIER BALZA 
(Jaurlaritzako Herrizaingo sailburua) 

«Arazoa ez da zenbat 
inbertitu beharko 
dugun; arazoa 
askatasuna da» 

MARIANO RAXOI 
(Espainiako Barne ministroa) 

«Beste lekutan ere 
atentatuak gerta 
daitezke, baina ezin 
diegu epaile guztiei 
bizkartzaina jarri» 

duen elkartea da) esan zuen 
neurriak «egokiak» direla, baina 
«lehenago» hartu behar zirela. 
APMko eledunak, gainera, esan 
zuen segurtasun neurri horiei 
esker trasladorik ez dela izango. 

Miguel Carmona Demokra­
ziarako Epaileak elkarteko ki­
deak Jaurlaritza eta Madrilgo 
gobernua «azkar» ados jarri iza­
na txalotu zuen. Jose Antonio 
Martin Caro Fiskalen elkarteko 
kideak esan zuen «zuzena» dela 
epaileen eta fiskalen segurtasu­
na «seriotasunez» hartzea. Ha­
laber, esan zuen EAEko fiskalen 
artean ez duela beldurrik antze­
man, «kezkatuta» daudela ai­
tortu bazuen ere. 


